
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за внатрешни работи (,,Службен весник на Република Македонија” бр. 42/14, 116/14, 33/15, 33/15, 5/16, 127/16, 142/16, 190/16 и 21/18) нормативно - правно се уредуваат организацијата и надлежноста на Министерството за внатрешни работи, внатрешните работи, категориите, статусот и посебните должности и овластувања на работниците во Министерството, контролата на вршењето на работите на Министерството, правата и обврските од работен однос на работниците во Министерството, должностите на работниците во Министерството, материјалната одговорност, односно надоместокот на штета и дисциплинската одговорност на работниците во Министерството.  


Во контекст на предложените измени и дополнувања на Законот за внатрешни работи, Владата на Република Северна Македонија на Сто и четвртата седница, одржана на 20.11.2018 година, го усвои моделот за реформа на безбедносно – разузнавачкиот систем во Република Северна Македонија. Меѓу другото, со заклучокот број 4. Министерството за внатрешни работи се задолжи во соработка со надлежните органи на државната управа и други институции да ги координира сите активности кои произлегуваат од реформата на  безбедносно – разузнавачкиот систем во Република Северна Македонија.


Во рамки на активностите за спроведување на реформата  предвидено е дефинирање на правната рамка со која се уредува  безбедносно – разузнавачкиот систем во Република Северна Македонија, односно донесување на нови закони со кои ќе се уреди новиот модел на  безбедносно – разузнавачкиот систем, како и изменување и дополнување на постоечката регулатива каде е уредена предметната област, односно прописите со кои е уредена работата и надлежностите на Управата за безбедност и контраразузнавање, директорот на Управата, како и на вработените во Управата со статус на овластени службени лица за безбедност и контраразузнавање.


Имајќи го предвид изнесеното, по утврдување на конкретниот модел за реформата на  безбедносно – разузнавачкиот систем, Министерството за внатрешни работи пристапи кон ревидирање на Законот за внатрешни работи, со цел негово усогласување со сетот прописи со кои ќе се овозможи формално - правно воспоставување на предложениот модел. Конкретно, одредбите од Законот за внатрешни работи каде е уредена организацијата и работата на Управата за безбедност и контраразузнавање, одредбите кои се однесуваат на директорот на Управата и одредбите за вработените во Управата со статус на овластени службени лица за безбедност и контраразузнавање, се бришат од целиот текст на законот, следствено на изземањето на Управата како орган од составот на Министерството за внатрешни работи.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН
Предлогот на закон за изменување и дополнување на Законот за внатрешни работи се заснова врз истите начела врз кои е заснован Законот за внатрешни работи. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предлогот на законот не предизвикува финансиски импликации врз Буџетот на Република Северна Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на предложениот закон не се потребни дополнителни финансиски средства од Буџетот на Република Северна  Македонија.
V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГ ЗАКОНОТ СО ПРАВОТО НА ЕУ

Советот на ЕУ во јуни 2018 година усвои заклучоци за Република Македонија во однос на европската перспектива на земјата. Заклучоците подоцна беа потврдени и од Европскиот совет на 28.06.2018 година, при што беше нагласена важноста да продолжи напредокот во имплементацијата на Итните реформски приоритети и испорачувањето дополнителни одржливи резултати во 4 клучни реформски области од делот на владеење на правото, меѓу кои  и во реформата на безбедносно-разузнавачките служби. 

Успешноста на земјата во реализацијата на овие приоритети ќе има влијание и врз одлуката за определување датум за отпочнувањето на преговорите за членство во Унијата. Од тие причини, постигнувањето на кокретни резултати во реформата на безбедносно-разузнавачките служби е еден од приоритетите содржани во Индикативна листа на приоритети кои треба да се имплементираат до јуни 2019 година, доставена од страна на ЕК. 


Во насока на операционализација на наведените приоритети, Владата на Република Северна Македонија ја постави реформата на безбедносно-разузнавачките служби високо на агендата во Реформскиот План 18. 

Реформата на безбедносно-разузнавачките служби има за цел создавање на реформирана, професионална, независна и отчетна институција, која ќе постапува согласно нови строги пропишани законски норми, во согласност со високи етички и професионални стандарди, а во насока на исполнување на препораките на Прибе.

Предлогот на Закон за изменување и дополнување на Законот за внатрешни работи е еден од пакетот предложени закони за реформа на безбедносно-разузнавачките служби.
ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ВНАТРЕШНИ РАБОТИ 

Член 1
Во Законот за внатрешни работи (,,Службен весник на Република Македонија” бр. 42/14, 116/14, 33/15, 33/15, 5/16, 127/16, 142/16, 190/16 и 21/18), во член 2 во алинејата 1 зборовите „и државна“ се бришат. 
Член 2
Во член 3 точката 2 се брише.

Точките 3, 4 и 5 стануваат точки 2, 3 и 4.

Во точката 6 која станува точка 5 зборот „подниво,“ се брише.

Точките 7, 8, 9, 10, 11, 12, 13, 14 и 15 стануваат точки 6, 7, 8, 9, 10, 11, 12, 13 и 14.




Член 3
Во член 15 во алинејата 2 зборот „органи“ се заменува со зборот „орган“.




Член 4
Во насловот на членот 17 зборот „органи“ се заменува со зборот „орган“.

                                                     Член 5
Членот 17 се менува и гласи:

„Орган во состав во Министерството е Биро за јавна безбедност.“.
Член 6
Во глава  III.„ОРГАНИЗАЦИЈА И НАДЛЕЖНОСТ“, насловот на точката „3. УПРАВА ЗА БЕЗБЕДНОСТ И КОНТРАРАЗУЗНАВАЊЕ“ и насловите на членовите 22, 23, 24, 25, 26, 27, 28, 29, 30 и 31 и членовите 22, 23, 24, 25, 26, 27, 28, 29, 30 и 31 се бришат.

Член 7

Во насловот на членот 32 зборот „директорите“ се заменува со зборот „директорот“.
Член 8

Во членот 32 по зборот „Бирото“ запирката и зборовите „директорот на Управата“ се бришат.
Член 9

Во член 33 став (2) во алинејата 1 на крајот од реченицата запирката се заменува со сврзникот „и“.


 Алинејата 2 се брише. 
Член 10

Насловот на член 37 и членот 37 се бришат.
Член 11

Во член 38 во ставот 1 зборовите „и на вработените со статус на овластени службени лица за безбедност и контраразузнавање“ се бришат.
Член 12

Во член 41 став (1) во алинеите 2, 5 и 7 зборовите „/Регионален оперативен сектор на Управата“ се бришат.
Член 13

Во член 44 во ставот (2) зборовите „/Регионален оперативен сектор на Управата“ се бришат.
Член 14

Во член 45 во ставот (3) зборовите „/Регионален оперативен сектор на Управата“ се бришат.
Член 15

Во член 46 во ставот (2) зборовите „/Регионален оперативен сектор на Управата“ се бришат.
Член 16

Во член 47 во став (1) во насловот на втората табела зборовите „/Регионален оперативен сектор на Управата“ се бришат.


Во втората табела КАТЕГОРИЈА В, во нивоа В1 и В2 во колоната „Вид на работно место“, по зборовите „Началник на Сектор за внатрешни работи“ запирката се заменува со сврзникот „и“, а зборовите „и Регионален оперативен сектор на Управата“ се бришат.


Во насловот на петтата и седмата табела зборовите „/Регионален оперативен сектор на Управата“ се бришат.

Член 17

Во член 49 во ставот (1) зборот „органите“ се заменува со зборот „органот“.

Во ставот (3) зборовите „/Регионален оперативен сектор на Управата“ се бришат.
Член 18

Во членот 50 зборовите „се инкорпорирани актите на Бирото и Управата“ се заменуваат со зборовите „е инкорпориран актот на Бирото“.
Член 19

Во член 51 во ставот (1) зборовите „се инкорпорирани актите на Бирото и Управата“ се заменуваат со зборовите „е инкорпориран актот на Бирото“.
Член 20

Насловот на член 53 и членот 53 се бришат.
Член 21

Во насловот на член 54 запирката и зборовите „односно Управата“ се бришат.
Член 22

Во член 54 по зборот „Бирото“ се става точка, а зборовите „и Управата“ се бришат.
Член 23

Во членот 59 зборот „вршат“ се заменува со зборот „врши“, а зборовите „Собранието на Република Македонија и“ се бришат.
Член 24

Насловите на членовите 60, 61, 62 и 63 и членовите 60, 61, 62 и 63  се бришат.

Член 25

Во членот 64-а зборовите „или овластено службено лице за безбедност и контраразузнавање со полициски овластувања“ се бришат.
Член 26

Во член 66 во ставот (2) по зборот „Министерството“ запирката се заменува со сврзникот „и“, а зборовите „и Управата“ се бришат.
Член 27

Во член 68 ставот (1) се менува и гласи:


„(1) Пред засновање на работен однос во Министерството, се врши безбедносна проверка на лице заради утврдување на безбедносен ризик.“.
Член 28
      Во член 88 во ставот (2) по зборот „Министерството“ запирката се заменува со сврзникот „и“, а зборовите „односно Управата“ се бришат.
 Член 29

Во член 112 во ставот (1) зборовите „е неспособен“ се заменуваат со зборовите „не е способен“. 
 Член  30

Во членот 117 по зборот „односно“ се додаваат зборовите „унапреден на“.
Член 31
           Во член 120 во ставот (2) по зборот „Бирото“ се става точка, а зборовите „и Управата“ се бришат.

Член 32

Членот 137 се брише.
Член 33
   Во член 145 во алинејата 1 зборовите „и на работниците со статус на овластени службени лица за безбедност и контраразузнавање, кои согласно со актот за систематизација на работните места во Управата немаат полициски овластувања“ се бришат.
      Во алинејата 2 зборовите „и на овластените службени лица за безбедност и контраразузнавање кои согласно со актот за систематизација на работните места во Управата имаат полициски овластувања,“ се бришат.
Член 34
       Во член 160 во алинејата 2 на крајот од реченицата запирката се заменува со сврзникот „и“ .
               Алинејата 3 се брише.
Член 35

Во член 169 во ставот (1) сврзникот „и“ се заменува со сврзникот „или“.
Член 36

Во член 181 во ставот (2) зборовите „директорот на Управата,“ се бришат.
Член 37
        Во член 194 во ставот (3) по зборот „Бирото“ запирката и зборовите „односно директорот на Управата“ се бришат.
Член 38
             Во член 206 став (1) во алинејата 1 по зборот “работи“ се става запирка, а зборовите „и работник во Министерството со статус на овластено службено лице за безбедност и контраразузнавање“ се бришат.

Алинејата 11 се брише.

Во ставот (2)  по зборот “работи“ се става запирка, а зборовите „и на работниците со статус на овластени службени лица за безбедност и контраразузнавање“ се бришат.
Член 39

Се овластува Законодавно - правната комисија на Собранието на Република Северна Македонија да утврди пречистен текст на Законот за внатрешни работи.
Член 40
Овој закон влегува во сила осмиот ден од денот на објавувањето во „Службен весник на Република Северна Македонија“, а ќе отпочне да се применува од 1 јуни 2019 година. 

О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Со Законот за внатрешни работи (,,Службен весник на Република Македонија” бр. 42/14, 116/14, 33/15, 33/15, 5/16, 127/16, 142/16, 190/16 и 21/18), нормaтивно - правно се уредуваат организацијата и надлежноста на Министерството за внатрешни работи, внатрешните работи, категориите, статусот и посебните должности и овластувања на работниците во Министерството, контролата на вршењето на работите на Министерството, правата и обврските од работен однос на работниците во Министерството, должностите на работниците во Министерството, материјалната одговорност, односно надоместокот на штета и дисциплинската одговорност на работниците во Министерството.  


Во контекст на предложените измени и дополнувања на Законот за внатрешни работи, Владата на Република Северна Македонија на Сто и четвртата седница, одржана на 20.11.2018 година, ја разгледа и усвои Информацијата во врска со реформа на безбедносно – разузнавачкиот систем во Република Северна Македонија со предлог модел и план за негово воспоставување. Со заклучокот број 4. Министерството за внатрешни работи се задолжи во соработка со надлежните органи на државната управа и други институции да ги координира сите активности кои произлегуваат од реформата на  безбедносно – разузнавачкиот систем во Република Северна Македонија.


Во рамки на активностите за спроведување на реформата е предвидено и дефинирање на правната рамка со која се уредува безбедносно – разузнавачкиот систем во Република Северна Македонија, односно донесување на нови закони со кои ќе се уреди новиот модел на безбедносно – разузнавачкиот систем, како и изменување и дополнување на постоечката регулатива со која се уредува предметната област.


Имајќи го предвид изнесеното, по утврдување на конкретниот модел на реформата на  безбедносно – разузнавачкиот систем, Министерството за внатрешни работи пристапи кон ревидирање на Законот за внатрешни работи, со цел негово усогласување со сетот прописи кои ќе овозможат формално-правно воспоставување на предложениот модел.


Со оглед на тоа што организацијата и надлежноста на Управата за безбедност и контраразузнавање како орган во состав на Министерството, како и правата и обврските на директорот на Управата и на вработените со статус на овластени службени лица за безбедност и контраразузнавање детално се уредени со Законот за внатрешни работи, потребно е да се изврши ревидирање на конкретните одредби од законот кои се однесуваат на Управата. Со Предлогот на закон за изменување на Законот за внатрешни работи се предвидува изземање на Управата како орган од составот на Министерството за внатрешни работи, со сите специфики во однос на нејзините надлежности, раководење, работници и слично.

Конкретно, во членот 2 од законот, во дефинирањето на „внатрешните работи“, изземена е „државната безбедност“, со оглед дека истата е во делокругот на надлежности на Управата за безбедност и контраразузнавање.


Во членот 3 пак од законот, во поимникот на изрази, се брише точката 2 во која е дефинирана Управата за безбедност и контраразузнавање. 


Во главата III. „ОРГАНИЗАЦИЈА И НАДЛЕЖНОСТ“, во точката 1. „ОРГАНИЗАЦИЈА И НАДЛЕЖНОСТ НА МИНИСТЕРСТВОТО“, интервенирано е во членовите 15 и 17, односно Управата за безбедност и контраразузнавање се иззема од рамките на организациската сруктура на Министерството за внатрешни работи, конкретно како орган во состав на Министерството. Во истата глава  III. од Законот, се брише точката 3. „УПРАВА ЗА БЕЗБЕДНОСТ И КОНТРАРАЗУЗНАВАЊЕ“ (членовите 22, 23, 24, 25, 26, 27, 28, 29, 30 и 31), во која детално е уредена внатрешна организациска поставеност на Управата за безбедност и контраразузнавање, надлежноста на Управата, именувањето и разрешувањето на директорот на Управата, одговорноста на директорот на Управата, собирањето на податоци од страна на Управата, претходна согласност од граѓани за собирање на податоци, користењето на податоци од државни органи, јавни претпријатија и други правни лица, собирањето на податоци со користење на тајни соработници, употребата на посебни мерки и постапки за тајно собирање на податоци и обработката на лични податоци. 

Во членот 32 „Статус на министерот, заменикот на министерот, државниот секретар, директорите и раководните работници“, се брише директорот на Управата. 

Во членот 33 пак, се бришат овластените службени лица за безбедност и контраразузнавање како дел од вработените во Министерството со статус на овластени службени лица, имајќи превид дека наведената категорија вработени лица се однесува исклучиво на вработените во Управата.

Насловот на членот 37 и членот 37 се бришат со оглед дека истиот се однесува исклучиво на полициските овластувања на овластените службени лица за безбедност и контраразузнавање.

Во членот 38 од законот, со кој се уредува службената легитимација и значка, во ставот (1) се бришат вработените со статус на овластени службени лица за безбедност и контраразузнавање, како дел од вработените на кои Министерството им издава посебни службени легитимации и значки.

Во членот 41 во кој е уредена класификацијата на работни места на работниците во Министерството, интервенирано е во ставот (1) во алинеите 2, 5 и 7, конкретно „Регионален оперативен сектор на Управата“ се брише како организациска единица во рамки на категориите на работни места на работниците во Министерството. Следствено на наведената измена, се врши ревидирање и на членовите 44, 45 и 46 од законот, односно „Регионален оперативен сектор на Управата“ се брише од категориите и нивоата на работни места уредени со наведените одредби.

Во членот 47 од законот, со кој се уредени нивоата во рамките на категориите утврдени во Класификацијата на работните места, секаде во текстот се брише „Регионален оперативен сектор на Управата“, како организациска единица.


Во членот 49 пак, во кој се уредени видовите организациски единици во Министерството, во ставот (3) исто така се брише „Регионален оперативен сектор на Управата“, како вид на организациска единица.

Во членовите 50 и 51 од законот, кои се однесуваат на актите за организација и работа и актите за систематизација на работните места во Министерството, се бришат актите на Управата.



Во глава VI. „СОРАБОТКА“, во членовите 53 и 54 кои се однесуваат на соработката меѓу Бирото и Управата и соработката меѓу организациските единици кои вршат стручни работи и соработка меѓу нив и Бирото односно Управата, се иззема, односно брише Управата. 
Во членот 59 „Надворешна контрола“ се брише Собраниетокако вршител на надворешна контрола на Министерството, со оглед дека контролата од страна на Собранието се однесува ислучиво на контрола, односно надзор над работата на Управата преку соодветна комисија. Следствено на наведеното, исто така се бришат и членовите 60, 61, 62 и 63 од законот, со кои детално е уредена контролата од Собранието, Програмата и Извештајот до Комисијата на Собранието за работата на Управата и известувањата, податоците и информациите што Управата  ги дава на Комисијата на Собранието, како и Извештајот до Собранието за работата на Комисијата. 

Во членот 64-а од законот, со кој е уредено известувањето до Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција, односно надворешниот механизам за контрола над работата на Полицијата, се изземаат односно бришат овластените службени лица за безбедност и контраразузнавање со полициски овластувања, како категорија на вработени, за случаите на кривични дела по кои постапува Одделението за истражување и гонење на кривични дела сторени од лица со полициски овластувања и припадници на затворската полиција.

Во членот 66 „Општи и посебни услови за засновање на работен однос“, во ставот (2) во кој е наведена можноста и за пропишување на посебни услови за засновање на работен однос во Министерството, се иззема Управата.


Во членот 68 пак, кој се однесува на безбедносната проверка на лице пред засновање на работен однос во Министерството, се ревидира ставот (1) со оглед на тоа што е потребно јасно да се разграничи дека безбедносната проверка ја врши Управата. 
Исто така, се врши ревидирање и на членот 88 од законот кој се однесува на базата на ментори, односно се брише Управата како орган во кој се води наведената база.
Во членот 120 „Критериуми за унапредување“ во ставот (2) се иззема Управата како орган во кој транспарентноста на постапката, по исклучок, нема да се однесува на унапредување на работници.
Во членот 145 кој се однесува на зголемување на износот на средствата наменети за плата за 20% и за 30%, се интервенира во алините 1 и 2, односно се изземаат категориите на вработени во Управата, и тоа: работниците со статус на овластени службени лица за безбедност и контраразузнавање, кои согласно со актот за систематизација на работните места во Управата немаат полициски овластувања и овластените службени лица за безбедност и контраразузнавање кои согласно со актот за систематизација на работните места во Управата имаат полициски овластувања.
Во членот 160 од законот, со кој се уредуваат работите што се вршат за време на штрајк, се брише алинејата 3 која се однесува на работите и задачите од делокругот на работа на Управата.




Во членот 188 од законот, со кој е уредено поведувањето на постапка за надоместок на штета, во ставот (2) се иззема директорот на Управата како подносител на барањето за надоместок на штета.

Во членот 194 кој се однесува на отстранување на работникот од работното место, во ставот (3) се иззема директорот на Управата како доносител на решението во дисциплинската постапка. 

Во членот 206 „ОВЛАСТУВАЊЕ ЗА ПОДЗАКОНСКИ ПРОПИСИ“, се интервенира во ставот (1) алинеја 1, која се однесува на подзаконскиот акт за формата и изгледот на службена легитимација и значка и за начинот на издавање на службена легитимација и значка на работник во Министерството со статус на овластено службено лице за вршење стручни работи и работник во Министерството со статус на овластено службено лице за безбедност и контраразузнавање, конкретно се брише „овластено службено лице за безбедност и контраразузнавање“. Во ставот (2) пак од истиот член, во кој е предвидено донесувањето на подзаконскиот пропис за подзаконски пропис за здравствените и психофизичките способности што треба да ги исполнува лицето кое заснова работен однос во Министерството, начинот на нивно утврдување, начинот на контрола на здравствените и психофизичките способности на работниците со статус на овластени службени лица за вршење стручни работи и на работниците со статус на овластени службени лица за безбедност и контраразузнавање како и начинот на работа на здравствената комисија, исто така се изземаат работниците со статус на овластени службени лица за безбедност и контраразузнавање.
Со членот 39 од Законот за изменување и дополнување на Законот за внатрешни работи се овластува Законодавно - правната комисија на Собранието на Република Северна Македонија да утврди пречистен текст на Законот за внатрешни работи, имајќи предвид дека текстот на законот претрпува значителни измени. Воедно, во завршната одредба односно во членот 40 од измените и дополнувањата, предвидена е одложна примена на законот од 1 јуни 2019 година, рокот од кога е предвидено да отпочне да се применува и моделот на реформа на безбедносно - разузнавачкиот систем во Република Северна Македонија.
Покрај наведените измени, согласно досегашната практична имплементација на Законот за внатрешни работи, со предложените измени  и дополнувања се врши и нормативно - правно подобрување на текстот, во правец на техничко односно редакциско ревидирање на одредени одредби, со цел доследна примена на конкретни законски решенија и за таа цел интервенирано е во дел од одредбите од членовите 3, 112, 117, 137, 169 и 206 од законот.
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените измени и дополнувања имаат за цел содржинско усогласување на Законот за внатрешни работи  (,,Службен весник на Република Македонија” бр. 42/14, 116/14, 33/15, 33/15, 5/16, 127/16, 142/16, 190/16 и 21/18) со пакетот прописи со кои формално - правно се воспоставува новиот модел на безбедносно – разузнавачки систем во Република Северна Македонија.
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Со усвојување на предложениот закон ќе се овозможи содржинско и нормативно-правно усогласување на одредбите од Законот за внатрешни работи со решенијата предвидени во сетот прописи чија цел е реформа на  безбедносно – разузнавачкиот систем.
IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ
Донесувањето на Законот за изменување и дополнување на Законот за внатрешни работи, не имплицира донесување на нови подзаконски акти, освен ревидирање на постојните подзаконски прописи со цел нивно усогласување со решенијата содржани во предложениот закон.
И З В О Д

НА ОДРЕДБИ ОД ЗАКОНОТ ЗА ВНАТРЕШНИ РАБОТИ 

ШТО СЕ МЕНУВААТ

Внатрешни работи

Член 2

Внатрешни работи во смисла на овој закон се:

-   остварување на системот на јавна и државна безбедност,

- спречување на насилно уривање на демократските институции утврдени со Уставот на Република Македонија,

-   заштита на животот, личната сигурност и имотот на граѓаните,

- спречување на разгорување на национална, расна или верска омраза и нетрпеливост,

-  спречување на вршење кривични дела и прекршоци, откривање и фаќање на нивните сторители и преземање на други со закон определени мерки за гонење на сторителите на тие дела,

-  граѓански работи и

-  други работи утврдени со овој и посебен закон.
Значење на одделни изрази
Член 3

Одделни изрази употребени во овој закон го имаат следново значење:


1. “Биро за јавна безбедност“ е орган во состав на Министерството кој ги врши полициските работи во Министерството и чија организација и надлежност е уредена со Законот за полиција;


2. “Управа за безбедност и контраразузнавање“ е орган во состав на

Министерството кој ги врши внатрешните работи поврзани со безбедноста и контраразузнавањето;


3. “Работник во Министерството“ е овластено службено лице согласно со одредбите од овој закон;


4. “Безбедносен ризик“ е ризик за нарушување на безбедноста во извршувањето на работите во надлежност на Министерството;


5. “Распоредување“ е:


- преместување на работник во Министерството од едно на друго работно место идентично по вид во рамки на исто ниво согласно со Класификацијата на работните места во Министерството (во натамошниот текст: Класификација на работните места),


- распоредување на работник на работно место во Министерството по

завршување на приправничкиот стаж и


- распоредување на работник на работно место непосредно пониско од работното место на кое дотогаш работел согласно со изречена дисциплинска мерка согласно со одредбите од овој закон;


6. “Работно место“ е најмалата единица во организациската структура на Министерството, која во актот за систематизација на работните места е опишана со назив, подниво, ниво, категорија, статус, општи и посебни услови, опис и попис на работни задачи и други податоци од интерес за работното место;


7. “Слободно работно место“ е работно место на кое со договор за вработување или со решение не е распореден, односно унапреден работник;


8. “Упразнето работно место“ е работно место на кое работникот оправдано отсуствува поради здравствени или други причини подолг временски период;


9. “Стручни квалификации“ се формалното образование и другите форми на стручно образование на работникот, за кои поседува диплома или сертификат;


10. „Работни компетенции“ се збир од знаења, вештини и способност на работникот да ги извршува работите и работните задачи на работното место и истите можат да бидат општи и посебни;


11. „Унапредување“ е движење на работник во системот на кариера, на начин

што:


а) преминува во повисок платен ранг со што се стекнува со додаток за кариера на платата,


б) е распореден на друго работно место, кое во однос на претходното работно место е повисоко согласно со Класификацијата на работните места;


12. “Ментор“ е работник во Министерството распореден на работно место на повисоко ниво од работникот кого го менторира, кој завршил обука за ментор и е назначен со решение на министерот за внатрешни работи (во натамошниот текст: министерот) да:


- обучува приправник во Министерството и


- обучува работник за самостојно вршење на работите за одредено работно место во Министерството;


13. „Упатување“ во смисла на овој закон е праќање на полициски службеник кој со решение за упатување во истражен центар на јавното обвинителство е избран за вршење работи на определено време согласно со закон;


14. “Непосреден раководен работник“ е работник кој раководи, односно управува со работата на организациската единица во која работникот работи и 


15. “Класификација на работните места“ е систематизирана листа на работните места во Министерството, категоризирани во соодветни категории согласно закон и организирани во нивоа и видови.
III. ОРГАНИЗАЦИЈА И НАДЛЕЖНОСТ

1. ОРГАНИЗАЦИЈА И НАДЛЕЖНОСТ НА МИНИСТЕРСТВОТО

Организација на Министерството

Член 15

Организациската структура на Министерството ја сочинуваат:


- организациски единици за потребите на Министерството и


- органи во состав на Министерството.

Органи во состав на Министерството

Член 17

Органи во состав во Министерството од членот 15 алинеја 2 од овој закон се:


- Биро за јавна безбедност и


- Управа за безбедност и контраразузнавање.
3.  УПРАВА ЗА БЕЗБЕДНОСТ И КОНТРАРАЗУЗНАВАЊЕ

Внатрешна организациска поставеност на 

Управата за безбедност и контраразузнавање

Член 22 
(1) Внатрешната организациска поставеност на Управата за безбедност и контраразузнавање (во натамошниот текст: Управата), се заснова на линиски и територијален принцип. 

(2) Во Управата може да се формираат посебни организациски единици за извршување на работите од нејзина надлежност и организациски единици за извршување на стручни работи за потребите на Управата. 

Надлежност на Управата 

Член 23
(1) Управата е надлежна за вршење на внатрешните работи поврзани со безбедноста и контраразузнавањето.

(2) Безбедност и контраразузнавање во смисла на ставот (1) на овој член, се работи кои се однесуваат на:

· контраразузнавачка активност;

· спротивставување и заштита од тероризам;

· заштита од други активности насочени кон загрозување или насилно уривање на демократските институции утврдени со Уставот на Република Македонија и

· потешки форми на организиран криминал кој потекнува од или е насочен кон демократските институции на системот утврдени со Уставот на Република Македонија и може да доведе до нивно загрозување или да има влијание врз безбедноста на државата. 
Именување и разрешување на директор на Управата

Член 24 
(1) Со Управата раководи директор кој на предлог на министерот го именува и разрешува Владата на Република Македонија, за време од четири години.


(2) За директор на Управата може да биде именувано лице кое ги исполнува следниве услови:
1) е државјанин на Република Македонија; 

2) во моментот на именувањето со правосилна судска пресуда не му е 

изречена казна или прекршочна санкција забрана за вршење на професија, дејност или должност; 
3) има стекнати најмалку 240 кредити според ЕКТС или завршен VII/1 степен соодветно високо образование;

4) има минимум пет години работно искуство;

5) поседува еден од следните меѓународно признати сертификати 

или уверенија за активно познавање на англискиот јазик не постар од пет

години:
 
- ТОЕФЕЛ ИБТ најмалку 74 бода,

- ИЕЛТС (IELTS) - најмалку 6 бода, 

- ИЛЕЦ (ILEC) (Cambridge English: Legal) - најмалку Б2 (B2) ниво, 

- ФЦЕ (FCE) (Cambridge English: First) – положен или 


- БУЛАТС (BULATS) - најмалку 60 бода и
6) има положено психолошки тест и тест за интегритет.

(3) Директорот може да биде разрешен по негово барање, кога е осуден за сторено казниво дело на казна затвор од најмалку шест месеца или заради несовесно и нестручно вршење на работата.
Одговорност на директорот на Управата

Член 25 
Директорот е самостоен во извршувањето на работите на Управата и за својата работа му одговара на министерот и на Владата на Република Македонија. 
Собирање на податоци 

Член 26
Во вршењето на работите од својата надлежност работниците на Управата можат да собираат податоци, известувања и информации од граѓани, со користење на јавни извори, вклучувајќи увид во регистри и збирки на податоци, како и со примена на посебни мерки и постапки за тајно собирање на податоци согласно закон.

Претходна согласност од граѓани за собирање на податоци

Член 27
Собирањето на податоци од граѓани може да се врши само со претходна согласност на лицето со кое се врши разговорот.

Користење на податоци од државни органи, 

јавни претпријатија и други правни лица

Член 28
(1) Во вршењето на работите од својата надлежност, Управата може да побара податоци од други државни органи, јавни претпријатија и други правни лица и да изврши увид во нивните регистри и збирки на податоци согласно закон. 

(2) Државните органи, јавните претпријатија и другите правни лица се должни на Управата да и овозможат непречено вршење на работите од нејзина надлежност.
Собирање на податоци со користење на тајни соработници

Член 29
(1) Управата може да собира податоци со користење на тајни соработници. 

(2) Соработката со државјани на Република Македонија и со странци се воспоставува на доброволна основа и никој не смее да биде присилен да биде таен соработник на Управата.
                                Употреба на посебни мерки и постапки 

за тајно собирање на податоци

Член 30
Управата може да собира податоци со користење на посебни мерки и постапки за тајно собирање на податоци под услови утврдени со закон.                        
Обработка на лични податоци

Член 31

Управата може да обработува лични податоци согласно целите утврдени со закон и во согласност со прописите од областа на заштитата на личните податоци.

IV. СТАТУС И ПОСЕБНИ ДОЛЖНОСТИ И ОВЛАСТУВАЊА НА РАБОТНИЦИТЕ  ВО МИНИСТЕРСТВОТО

1. СТАТУС

Статус на министерот, заменикот на министерот, 

државниот секретар , директорите и раководните работници

Член 32
Министерот, заменикот на министерот, државниот секретар, директорот на Бирото, директорот на Управата и раководните работници во Министерството имаат статус на овластени службени лица.

Статус на вработените во Министерството

Член 33
 (1) Во Министерството вработените имаат статус на: 


-  овластени службени лица, согласно овој закон;

- административни службеници, согласно Законот за административни службеници  и

-  работници, согласно Законот за работните односи.

(2) Вработените во Министерството со статус на овластени службени лица од ставот (1) алинеја 1 на овој член се:


- овластените службени лица за вршење стручни работи;

-овластените службени лица за безбедност и

контраразузнавање и



- полициските службеници.

Полициски овластувања на овластените службени лица 

за безбедност и контраразузнавање

Член 37
            
(1) Министерот во актот за систематизација на работните места во Управата, ги утврдува работните места на кои вработените во Министерството со статус на овластени службени лица за безбедност и контраразузнавање имаат и може да ги применуваат полициските овластувања на полициските службеници, под услови утврдени со Законот за полиција.  
            (2) Вработените во Министерството со статус на овластени службени лица за безбедност и контраразузнавање, ги применуваат полициските овластувања под услови и во обем неопходни за остварување на работите од надлежност на Управата. 


(3) За вработените од ставот (2) на овој член, за кои согласно со ставот (1) на овој член е утврдено дека имаат и може да ги применуваат полициските овластувања на полициските службеници, соодветно се применуваат и одредбите од Законот за полиција.
Службена легитимација и значка

Член 38
(1) На вработените во Министерството со статус на овластени службени лица за вршење стручни работи и на вработените со статус на овластени службени лица за безбедност и контраразузнавање, Министерството им издава посебни службени легитимации и значки.

(2) На вработените во Министерството со статус на полициски службеници, Министерството им издава службени легитимации и значки согласно Законот за полиција.
Класификација на работни места на работниците во Министерството





   Член 41
(1) Согласно критериумите од членот 40 од овој закон, работните места на работниците во Министерството, се класифицираат во седум категории и тоа:

- Категорија Б – раководни работници во организациските единици со надлежност на цела територија на Република Македонија; 

- Категорија В – раководни работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата);

- Категорија Г - стручни работници-советодавно-надзорни;

- Категорија Д - стручни работници во организациските единици со надлежност на цела територија на Република Македонија; 

- Категорија Ѓ – стручни работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата);

- Категорија Е - помошно-стручни работници во организациските единици со надлежност на цела територија на Република Македонија и

- Категорија Ж – помошно-стручни работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата).

(2) Во рамките на секоја категорија од ставот (1) на овој член, се утврдуваат нивоа на работни места на работниците во Министерството.

Нивоа на работни места од Категории Б и В – раководни работници

Член 44
(1) Категоријата Б од членот 41 став (1) алинеја 2 од овој закон, ги опфаќа раководните работници во организациските единици со надлежност на цела територија на Република Македонија и во истата се утврдуваат осум нивоа – од Ниво Б1 до Ниво Б8.

(2)  Категоријата В од членот 41 став (1) алинеја 3 од овој закон, ги опфаќа раководните работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата) и во истата се утврдуваат шест нивоа - од Ниво В1 до ниво В6.  

(3) Раководните работници од ставовите (1) и (2) на овој член, покрај општите услови за засновање на работен однос во Министерството утврдени согласно закон, задолжително треба да ги исполнуваат следниве посебни услови за работното место: 
а) Стручни квалификации: за сите нивоа – ниво на квалификации VI А според Националната рамка на високо-образовните квалификации и најмалку 240 кредити стекнати според ЕКТС или завршен VII/1 степен на образование; 

б) Работно искуство и тоа: 
- за Категоријата Б - најмалку шест години работно искуство,

- за Категоријата В - најмалку пет години работно искуство;
в)  Општи работни компетенции: за сите нивоа - општите работни компетенции утврдени во Рамката на општи работни компетенции во Министерството; 
г) Посебни работни компетенции, доколку се утврдени во актот за систематизација на работните места: за сите нивоа - активно познавање на компјутерски програми за канцелариско работење, за сите нивоа – познавање на еден од трите најчесто користени јазици на Европската унија

(англиски, француски, германски), и тоа:
- за Категоријата Б: преку поседување на меѓународно признат сертификат издаден од официјален европски тестатор, член на здружението ALTE на европски тестатори на Б2 (B2) нивото на ЦЕФР (CEFR), односно ИЕЛТС со 5-6 поени, ФЦЕ, БЕК В, ИЛЕК, ИКФЕ, БУЛАТС; или ТОЕФЕЛ ПБТ најмалку 500 бода, ТОЕФЕЛ ЦБТ најмалку 175 бода или ТОЕФЕЛ ИБТ најмалку 60 бода; или ДЕЛФ, ТЦФ, ТЕФ; или Гете Сертификат, ТестДаф;
- за Категоријата В: преку поседување на меѓународно признат сертификат издаден од официјален европски тестатор, член на здружението ALTE на европски тестатори на Б1 (B1) нивото на ЦЕФР (CEFR) или ТОЕФЕЛ ПБТ најмалку 450 бода, ТОЕФЕЛ ЦБТ најмалку 135 бода или ТОЕФЕЛ ИБТ најмалку 45 бода; или ДЕЛФ, ТЦФ, ТЕФ; или Гете Сертификат,  како и

- други посебни работни компетенции утврдени во актот за систематизација на работни места за соодветното работно место.

Нивоа на работни места од Категории Г, Д и Ѓ – стручни работници

Член 45
(1) Категоријата Г од членот 41 став (1) алинеја 4 од овој закон, ги опфаќа стручните работници – советодавно-надзорни и во истата се утврдуваат четири нивоа - од Ниво Г1 до Ниво Г4.

(2) Категоријата Д од членот 41 став (1) алинеја 5 од овој закон, ги опфаќа стручните работници во организациските единици со надлежност на цела територија на Република Македонија и во истата е се утврдуваат пет нивоа – од Ниво Д1 до Ниво Д5.

(3) Категоријата Ѓ од членот 41 став (1) алинеја 6 од овој закон, ги опфаќа стручните работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата) и во истата се утврдуваат пет нивоа - од Ниво Ѓ1 до Ниво Ѓ5.
(4) Стручните работници од ставовите (1), (2) и (3) на овој член, покрај општите услови за засновање на работен однос во Министерството утврдени согласно закон, задолжително треба да ги исполнуваат следниве посебни услови за работното место: 

а) Стручни квалификации: 

- за Категоријата Г - ниво на квалификации VI А според Националната рамка на високо-образовните квалификации и најмалку 240 кредити стекнати според ЕКТС или завршен VII/1 степен на образование; 

- за Категориите Д и Ѓ – ниво на квалификации VI A односно VI Б според Националната рамка на високо-образовните квалификации и најмалку 240 односно 180 кредити стекнати според ЕКТС или завршен VII/1 степен на образование, во зависност од видот на работното место; 

б) Работно искуство и тоа: 
- за Категоријата Г - најмалку три години работно искуство,

- за Категоријата Д - најмалку две години работно искуство,

- за Категоријата Ѓ – најмалку една година работно искуство;

- за најниските видови на работни места во рамки на Категориите Д и Ѓ – со или без работно искуство;
в)  Општи работни компетенции: за сите нивоа - општите работни компетенции утврдени во Рамката на општи работни компетенции во Министерството; 

г) Посебни работни компетенции, доколку се утврдени во актот за систематизација на работните места: за сите нивоа - активно познавање на компјутерски програми за канцелариско работење, за сите нивоа – познавање на еден од трите најчесто користени јазици на Европската унија (англиски, француски, германски), преку поседување на меѓународно признат сертификат издаден од официјален европски тестатор, член на здружението ALTE на европски тестатори на А2 (А2) нивото на ЦЕФР (CEFR)  односно КЕТ, ИЕЛТС со максимум 3 поени, БУЛАТС; или ТОЕФЕЛ ПБТ најмалку 400 бода, ТОЕФЕЛ ЦБТ најмалку 95 бода или ТОЕФЕЛ ИБТ најмалку 30 бода, или ДЕЛФ, ТЦФ, ТЕФ; или Гете Сертификат, како и

- други посебни работни компетенции утврдени во актот за систематизација на работни места за соодветното работно место. 
Нивоа на работни места од Категории Е и Ж – помошно-стручни работници

Член 46
(1) Категоријата Е од членот 41 став (1) алинеја 7 од овој закон, ги опфаќа помошно-стручните работници во организациските единици со надлежност на цела територија на Република Македонија и во истата се утврдуваат пет нивоа - од Ниво Е1 до Ниво Е5. 

(2) Категоријата Ж од членот 41 став (1) алинеја 8 од овој закон, ги опфаќа помошно-стручните работници во организациските единици со надлежност за определено подрачје односно регион од територијата на Република Македонија (Сектор за внатрешни работи/Регионален центар за гранични работи/Регионален оперативен сектор на Управата) и во истата се утврдуваат пет нивоа - од Ниво Ж1 до Ниво Ж5.
(3) Помошно-стручните работници од ставовите (1) и (2) на овој член, покрај општите услови за засновање на работен однос во Министерството утврдени согласно закон, задолжително треба да ги исполнуваат следниве посебни услови за работното место: 

а) Стручни квалификации: 

- за Категориите Е и Ж – ниво на квалификации V А или ниво на квалификации IV според Националната рамка на високо-образовните квалификации и стекнати 180 или 240 кредити според ЕЦВЕТ или МКСОО или најмалку средно образование; 

б) Работно искуство и тоа: 
- за Категоријата Е - најмалку две години работно искуство,

- за Категоријата Ж - најмалку една година работно искуство;

- за најниските видови на работни места во рамки на Категориите Е и Ж – со или без работно искуство;
в)  Општи работни компетенции: за сите нивоа - општите работни компетенции утврдени во Рамката на општи работни компетенции во Министерството; 
г) Посебни работни компетенции, доколку се утврдени во актот за систематизација на работните места: за сите нивоа - активно познавање на компјутерски програми за канцелариско работење, за сите нивоа – познавање на еден од трите најчесто користени јазици на Европската унија (англиски, француски, германски), преку поседување на меѓународно признат сертификат издаден од официјален европски тестатор, член на здружението ALTE на европски тестатори, или уверение од меѓународна институција, на А1 (А1) нивото на ЦЕФР (CEFR), односно БУЛАТС; или ТОЕФЕЛ ПБТ најмалку 310 бода, ТОЕФЕЛ ЦБТ најмалку 35 бода или ТОЕФЕЛ ИБТ најмалку 10 бода, или ДЕЛФ, ТЦФ, ТЕФ; или Гете Сертификат, како и 

- други посебни работни компетенции утврдени во актот за систематизација на работни места за соодветното работно место.
Член 47
(1) За работниците во Министерството, нивоата во рамките на категориите утврдени во Класификацијата на работните места, се опишуваат со видови на работни места:

КАТЕГОРИЈА Б – РАКОВОДНИ РАБОТНИЦИ 

во организациски единици со надлежност на цела територија на Република Македонија
	Категорија
	Ниво
	Вид на работно место

	Б  


	Б1


	-Помошник министер

-Заменик директор 

-Помошник директор

	
	Б2


	-Заменик 

-Помошник 

-Началник на Оддел


	
	Б3


	-Заменик/Помошник Началник на Оддел

-Началник на Сектор


	
	Б4
	- Началник/Командант на Единица

	
	Б5

	- Заменик Началник/Командант

-Помошник началник/командант на Единица

-Началник на Одделение


	
	Б6

	-Началник на отсек

-Командир на чета/отсек/полициска станица


	
	Б7
	- Помошник командир на чета/отсек/полициска станица


	
	Б8
	- Командир на полициско одделение


КАТЕГОРИЈА В – РАКОВОДНИ РАБОТНИЦИ 
во организациски единици со надлежност за определено подрачје односно регион од територијата на Република Македонија 

(Сектор за внатрешни работи/Регионален центар за гранични работи/Регионален оперативен сектор на Управата)
	Категорија
	Ниво
	Вид на работно место

	В  


	В1


	-Началник на Сектор за внатрешни работи, Регионален центар за гранични работи и Регионален оперативен сектор на Управата

	
	В2


	-Помошник  началник на Сектор за внатрешни работи, Регионален центар за гранични работи и Регионален оперативен сектор на Управата

-Началник на Единица


	
	В3
	- Началник на Одделение

- Помошник Началник на Единица 

	
	В4

	-Помошник  началник на Одделение

-Командир на полициска станица 

-Началник на Отсек/Надворешна канцеларија


	
	В5
	- Заменик Командир на полициска станица

-Помошник командир на Полициска станица


	
	B6
	-Командир на Полициско одделение


КАТЕГОРИЈА Г – СТРУЧНИ РАБОТНИЦИ -советодавно-надзорни
	Категорија
	Ниво
	Вид на работно место

	Г 

	Г1

	-Државен советник


	
	Г2
	-Генерален советник


	
	Г3

	-Виш полициски советник


	
	Г4
	-Полициски советник


КАТЕГОРИЈА Д – СТРУЧНИ РАБОТНИЦИ 

во организациски единици со надлежност на цела територија на Република Македонија
	Категорија
	Ниво
	Вид на работно место

	Д 

 
	Д1
	-Главен


	
	Д2

	-Самостоен


	
	Д3

	-Виш


	
	Д4

	-Основно работно место


	
	Д5

	-Помлад


КАТЕГОРИЈА Ѓ – СТРУЧНИ РАБОТНИЦИ 
во организациски единици со надлежност за определено подрачје односно регион од територијата на Република Македонија 

(Сектор за внатрешни работи/Регионален центар за гранични работи/Регионален оперативен сектор на Управата)
	Категорија
	Ниво
	Вид на работно место

	Ѓ 

	Ѓ1
	-Главен


	
	Ѓ2
	-Самостоен 


	
	Ѓ3
	-Виш


	
	Ѓ4

	-Основно работно место


	
	Ѓ5
             
	-Помлад


КАТЕГОРИЈА Е – ПОМОШНО-СТРУЧНИ РАБОТНИЦИ 

во организациски единици со надлежност на цела територија на Република Македонија
	Категорија
	Ниво
	Вид на работно место

	Е 

 
	Е1
	-Главен


	
	Е2

	-Самостоен 


	
	Е3

	-Виш


	
	Е4

	-Основно работно место


	
	Е5

	-Помлад


КАТЕГОРИЈА Ж – ПОМОШНО-СТРУЧНИ РАБОТНИЦИ 
во организациски единици со надлежност за определено подрачје односно регион од територијата на Република Македонија 

(Сектор за внатрешни работи/Регионален центар за гранични работи/Регионален оперативен сектор на Управата)
	Категорија
	Ниво
	Вид на работно место

	Ж 


	Ж1

	-Главен


	
	Ж2
	-Самостоен 


	
	Ж3

	-Виш


	
	Ж4

	-Основно работно место


	
	Ж5

	-Помлад


(2) Основните работни места во смисла на нивоата Д4, Ѓ4, Е4 и Ж4 од  Табеларниот приказ од ставот (1) на овој член, се утврдуваат со колективен договор на Министерството.
Видови организациски единици во Министерството 

Член 49
(1) Во Министерството и во органите во состав на Министерството, се формираат следниве организациски единици:

- Оддел;
 - Сектор;

- Единица;

- Одделение;

-Отсек, односно чета односно Полициска станица, односно Надворешна канцеларија;

- Полициско одделение.

(2) Оддел се формира доколку во рамки на неговата организациска структура е предвидено формирање на најмалку два сектори или најмалку две единици на централно ниво (во рамки на организациските единици со надлежност на цела територија на Република Македонија).

(3) Сектор се формира доколку во рамки на неговата организациска структура е предвидено формирање на најмалку две одделенија или две единици на централно ниво (во рамки на организациските единици со надлежност на цела територија на Република Македонија) или на регионално ниво (во рамки на Сектор за внатрешни работи/Регионален центар за гранични работи/Регионален оперативен сектор на Управата).

(4) Одделение се формира доколку за спроведување на определена функција може да се систематизираат најмалку пет работни места, сметајќи го и работникот кој раководи со работата на одделението.


(5)  Критериумите во однос на организациската структура односно бројот на систематизирани работни места не се однесуваат за организациските единици: Центар, Единица, Чета, Отсек, Полициска станица, Надворешна канцеларија и Полициско одделение, заради спецификите на надлежноста односно видот на работните задачи за чие извршување се формирани.

Акти за организација и работа 
Член 50
Организацијата и работата на Министерството во која се инкорпорирани актите на Бирото и Управата се утврдуваат со Уредба донесена од Владата на Република Македонија.

Акти за систематизација на работните места






Член 51
(1) Актот за систематизација на работните места во Министерството, во кој се инкорпорирани актите на Бирото и Управата го донесува министерот со претходна согласност од Владата на Република Македонија.  

(2) Во актот од ставот (1) на овој член, се утврдуваат: 

- називот на работното место;

- бројот на извршители;

- статусот;

-работните компетенции за извршување на работите на работното место и
  - описот и пописот на работните задачи и друго.
VI. СОРАБОТКА

Соработка меѓу Бирото и Управата

Член 53
(1) Заради непречено извршување на работите од својата надлежност, Бирото и Управата остваруваат меѓусебна соработка за прашања од нивна надлежност, со цел за успешно вршење на внатрешните работи.
(2) Соработката од ставот (1) на овој член, се остварува на барање на директорот на Бирото, односно Управата или од нив овластен работник.
Соработка меѓу организациските единици кои вршат стручни работи и соработка меѓу нив и Бирото односно Управата

Член 54

Организациските единици што вршат стручни работи за потребите на Министерството меѓусебно соработуваат и остваруваат соработка со Бирото и Управата.
Надворешна контрола

Член 59
Надворешна контрола на работата на Министерството вршат Собранието на Република Македонија и Народниот правобранител.
Контрола од Собранието на Република Македонија

Член 60
Собранието на Република Македонија (во натамошниот текст: Собранието) врши контрола, односно надзор над работата на Управата преку соодветна комисија (во натамошниот текст: Комисијата на Собранието).

Програма и Извештај до Комисијата на Собранието 

за работата на Управата

Член 61
(1) До Комисијата на Собранието Управата доставува програма и извештај за работа.

(2) Програмата од ставот (1) на овој член, се доставува до крајот на месец јануари за тековната година, а извештајот за работа за претходната година се доставува до крајот на февруари наредната година. 

Известувања, податоци и информации што Управата  ги дава на Комисијата на Собранието

Член 62
 (1) На барање на Комисијата на Собранието, Управата овозможува увид и ги дава на Комисијата на Собранието потребните известувања, податоци и информации од делокругот на работа на Комисијата на Собранието што се однесуваат на постапката на извршување на работите во надлежност на Управата.
 (2) Сите податоци, известувања и информации доставени до Комисијата на Собранието или изнесени на седница на Комисијата, претставуваат  информација со соодветен степен на класификација.  

(3) Членовите на Комисијата на Собранието се должни да ги заштитуваат класифицираните информации за кои дознале или до кои имале пристап во текот или во врска со работата во Комисијата на Собранието, согласно прописите од областа на класифицираните информации.

(4) Обврската за заштита на тајноста на класифицираните информации продолжува и по престанувањето на функцијата - член на Комисијата на Собранието, односно со престанок на мандатот во Собранието, согласно прописите од областа на класифицираните информации.  
Извештај до Собранието за работата на Комисијата

Член 63
(1) Комисијата на Собранието до Собранието доставува извештај за извршената работа најмалку еднаш годишно.

(2) Извештајот на Комисијата од ставот (1) на овој член претставува класифицирана информација со степен на класификација соодветен на степенот на класификација на извештајот доставен од страна на Управата. 
(3) Заклучоците во врска со извештајот на Комисијата на Собранието, Собранието ги доставува до Владата на Република Македонија.
Известување на Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција

Член 64-а

По прием на кривична пријава или добиено сознание дека работник на Министерството со статус на полициски службеник или овластено службено лице за безбедност и контраразузнавање со полициски овластувања извршил кривично дело при вршење на службено дејствие или извршил кривично дело вон службата со употреба на сериозна закана, сила или средства за присилба што за последица има смрт, тешка телесна повреда, телесна повреда, противправно лишување од слобода, мачење и друго сурово, нечовечно или понижувачко постапување и казнување, доколку со закон е предвидено кривично гонење по службена должност, Министерството без одлагање го известува Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција. Министерството заедно со известувањето ги доставува до Одделението сите извори на сознанија за стореното кривично дело, сторителот и жртвата и други извори на информации со кои располага.
1. ЗАСНОВАЊЕ НА РАБОТЕН ОДНОС

1.1 Услови за засновање на работен однос во Министерството

Општи и посебни услови за засновање на работен однос

Член 66
(1) Работен однос во Министерството на работно место со посебни должности и овластувања може да заснова лице кое ги исполнува следниве општи услови:

- да е државјанин на Република Македонија;

- да е полнолетно;

- активно да го користи македонскиот јазик;

- да е здравствено и психофизички способно;

- да има завршено најмалку четиригодишно средно образование;
- со безбедносна проверка да е утврдено дека не постои безбедносен ризик од вработување на лицето и
- со правосилна пресуда да не му е изречена казна забрана на вршење професија, дејност или должност.
(2) Покрај општите услови за засновање на работен однос во Министерството од ставот (1) на овој член, со актот за систематизација на работните места во Министерството, Бирото и Управата, можат да се утврдат и други посебни услови.
Безбедносна проверка

Член 68
(1) Министерството врши безбедносна проверка на лице пред засновање на работен однос во Министерството заради утврдување на безбедносен ризик.

(2) Безбедносната проверка од ставот (1) на овој член, се врши врз основа на претходна писмена согласност на лицето.

(3) За лицето кое ја одбива безбедносната проверка се смета дека не ги исполнува условите за засновање на работен однос во Министерството.
База на ментори

Член 88
(1) Министерството води база на ментори, која е јавно објавена на веб страната на Министерството. 
(2) Базата на ментори ја водат организациските единици надлежни за управување со човечки ресурси во Министерството, Бирото односно Управата.
Распоредување во други случаи
Член 112

(1) Покрај распоредувањето од членот 111 од овој закон, работник може да биде распореден на друго работно место согласно со членот 107 од овој закон и кога со одлука на надлежната здравствена комисија согласно со прописите од областа на пензиското и инвалидското осигурување, е утврдено дека работникот е неспособен за вршење на работите и задачите на работното место каде работи заради нарушена психофизичка или општа здравствена способност која настапила како последица од повреда при работа или професионална болест.


(2) Работникот од ставот (1) на овој член ги задржува сите права од работен однос од работното место од кое се распоредува.


(3) Работник кој е овластен да носи службено оружје, а за кој согласно членот 155-а од овој закон е утврдено дека е не e способен за вршење на работите и задачите од работното место на кое е распореден, поради нарушена психофизичка или општа здравствена способност, а истовремено не ги исполнува условите за стекнување на право на инвалидска пензија согласно закон, ќе се распореди на соодветно работно место во Министерството без овластување за носење и употреба на службено оружје.

Задржување на бројот на остварените платни рангови од претходното

работно место

Член 117

Ако работникот е распореден на исто односно повисоко работно место согласно со Класификацијата на работните места, работникот го задржува бројот на платните рангови што ги остварил од претходното работно место од кое е распореден.
Критериуми за унапредување

Член 120
(1) Унапредувањето се врши во транспарентна постапка, со објавување на интерен оглас, врз основа на професионалните квалитети и квалификации на работникот, неговите работни способности, завршените обуки во текот на работниот однос и начинот на извршување на работните обврски, независно од полот, расата, бојата на кожата, политичкото и верското уверување и националната припадност. 
(2) По исклучок од ставот (1) на овој член, транспарентноста на постапката нема да се однесува на унапредување на работници на определени работни места во Бирото и Управата.




Одличен и слаб ефект





   Член 137
(1) По извршеното оценување и постапката по приговор на оценките согласно одредбите од овој закон, се изготвува конечна ранг листа на оценките на сите работници во Министерството, изразени во номинална  вредност.

(2) Со оценка 5 може да бидат оценети најмногу 5% од оценетите работници од конечната ранг листа на оценки на сите работници во Министерството и истите ќе бидат наградени со бонус во износ од една основна плата на наградениот работник. Процентуалниот износ се однесува на ниво на Министерството, соодветно распореден во зависност од бројот на работници на три дела и тоа: во организациските единици за потребите на Министерството, во Бирото и во Управата. 

(3) На 2% од најслабо оценетите работници од конечната ранг листа на оценки на сите работници во Министерството, во соодветна постапка пропишана со колективен договор, во наредните шест месеци ќе им биде намален износот на плата во висина до 15% од основната плата на тие работници. Процентуалниот износ се однесува на ниво на Министерството, соодветно распореден во зависност од бројот на работници на три дела и тоа: во организациските единици за потребите на Министерството, во Бирото и во Управата. 

(4) Работник кој ќе биде казнет со парична казна согласно ставот (3) на овој член, не може да биде дополнително казнет во дисциплинска постапка заради слаби резултати во работењето. 

(5) Начинот на утврдување на висината и пресметката на бонусите и намалувањата на плата по извршено годишно оценување, се утврдува во Колективниот договор на Министерството.
(6) На работникот кој две години последователно, односно три години во текот на пет години на оценување, ќе биде оценет со оценка „не задоволува” му престанува работниот однос, во постапка утврдена со закон и колективен договор.

Зголемување на износот на средствата наменети за плата
 за 20% и за 30%

Член 145

Поради видот, природата и сложеноста на работите што се извршуваат, како и поради тежината на работите и посебните услови под кои тие се извршуваат, на работниците во Министерството со статус на овластени службени лица се врши вреднување на работата со зголемување на износот на средствата наменети за плата, и тоа:  


- на работниците со статус на овластени службени лица кои вршат стручни работи и на работниците со статус на овластени службени лица за безбедност и контраразузнавање, кои согласно актот за систематизација на работните места во Управата немаат полициски овластувања се врши зголемување за  20%  и 

- на полициските службеници согласно Законот за полиција и на овластените службени лица за безбедност и контраразузнавање кои согласно актот за систематизација на работните места во Управата имаат полициски овластувања, се врши зголемување за 30%.

Работи што се вршат за време на штрајк

Член 160

За време на организиран штрајк во Министерството неопходно е да се извршуваат работите и задачите:


- за организирање и сервисирање на телекомуникациските и информатичките системи и системот на криптозаштита, за неодложни потреби,


- за издавање на лични исправи (патна исправа, лична карта, сообраќајна и возачка дозвола) на граѓаните за неодложни потреби,


- од делокругот на работа на Управата и 

-други работи и задачи согласно посебен закон.
Прекинување на договор за вработување
Член 169

(1) На работник во Министерството, му се прекинува договорот за вработување кога ги исполнува условите за остварување на правото на пензија утврдени со овој и посебен закон.


(2) Решението за прекинување на договорот за вработување од ставот (1) на овој член, го донесува министерот.


(3) Работникот од ставот (1) на овој член, има право на приговор против решението за прекинување на договорот за вработување во рок од осум дена од денот на приемот на решението до Државната комисија за одлучување во управна постапка и постапка од работен однос во втор степен.


(4) Приговорот против решението од ставот (2) на овој член, не го одлага извршувањето на решението.

Поведување на постапка за надоместок на штета

Член 181

(1) Постапката за надоместок на штетата се поведува со барање.


(2) Барање за надоместок на штета може да поднесат министерот, директорот на Бирото, директорот на Управата, раководниот работник или раководителот на соодветната организациска единица.

(3) Постапката за надоместок на штета причинета од полицискиот службеник упатен во истражниот центар на јавното обвинителство, се поведува од страна на надлежниот јавен обвинител на истражниот центар каде е упатен полицискиот службеник, на начин утврден во Договорот од членот 55 од овој закон.

Отстранување на работникот од работното место
Член 194

(1) До донесување на решение во дисциплинска постапка што се води против одреден работник, работникот со писмена одлука се отстранува од работното место и од Министерството, ако настане една од следниве ситуации:


- непосредно се загрозува животот или здравјето на работниците или други лица или се оштетуваат средства од поголема вредност,


- присуството на работа и понатамошната работа во Министерството штетно ќе се одрази врз работењето на Министерството,


- се осуетува или оневозможува утврдувањето на одговорноста за повреда на работните обврски и


- кога против работникот е покрената кривична постапка за кривично дело сторено на работа или во врска со работата.


(2) За време на отстранувањето од работното место и од Министерството, на работникот му се утврдува и исплатува надоместок во висина од 80% од износот на платата што работникот ја остварил во месецот пред отстранувањето од работното место.


(3) Решението од ставот (1) на овој член, го донесува министерот, директорот на Бирото, односно директорот на Управата или други работници овластени од министерот.


(4) Работникот има право на приговор против решението од ставот (1) на овој член до посебна комисија, во рок од осум дена од денот на приемот на решението.


(5) Комисијата од ставот (4) на овој член ја формира министерот и е составена од претседател и двајца членови и нивни заменици, од кои еден член и заменик се претставници на репрезентативниот синдикат.


(6) Решението на комисијата од ставот (5) на овој член, е конечно.


(7) Приговорот против решението од ставот (3) на овој член, не го одложува извршувањето на решението.
XII. ОВЛАСТУВАЊЕ ЗА ПОДЗАКОНСКИ ПРОПИСИ

Член 206
(1) Министерот ќе донесе подзаконски прописи за:

- формата и изгледот на службена легитимација и значка и за начинот на издавање на службена легитимација и значка на работник во Министерството со статус на овластено службено лице за вршење стручни работи и работник во Министерството со статус на овластено службено лице за безбедност и контраразузнавање;

- обуката во Министерството;

- начинот на спроведување на селекција и избор на кандидат за полицаец и начинот на работа на комисијата за избор на кандидат за полицаец;

- начинот на селекција и избор на лица кои засноваат работен однос во Министерството;

- начинот на остварување на системот на кариера на работниците во Министерството,
- формата и содржината на пријавата за распоредување односно унапредување на работниците во Министерството во постапката по објавен интерен оглас;

- формата и содржината на безбедносниот прашалник за спроведување на безбедносна проверка на лицето кое заснова работен однос во Министерството;
- формата и содржината на персоналните досиеја на работниците во Министерството и начинот на нивно менаџирање и чување;

- начинот на спроведување на полугодишното интервју, формата и содржината на писменото укажување во постапката за подобрување на ефектот, како и формата и содржината на извештајот за полугодишното интервју во континуирано следење на ефектот на работниците во Министерството за внатрешни работи;

- начинот на оценување на работниците, формата и содржината на образецот за оценување и образецот за годишно кариерно интервју, како и формата и содржината на извештајот за извршено оценување на работниците во Министерството;

- видот и начинот на доделување награди, благодарници и признанија;

- формата и содржината на Рамката на општи работни компетенции во Министерството и

- цените на обрасците што ги издава Министерството. 

(2) Министерот во согласност со министерот за здравство донесува подзаконски пропис за здравствените и психофизичките способности што треба да ги исполнува лицето кое заснова работен однос во Министерството, начинот на нивно утврдување, начинот на контрола на здравствените и психофизичките способности на работниците со статус на овластени службени лица за вршење стручни работи и на работниците со статус на овластени службени лица за безбедност и контраразузнавање како и начинот на работа на здравствената комисија.

